
 
JUZavod za medicinu rada Kantona Sarajevo, Upravni odbor  
JU Kantona Sarajevo Zavod za zdravstvenu zaštitu studenata Univerziteta u 
Sarajevu , Upravni odbor  
JU Zavod za sportsku medicinu Kantona Sarajevo, Upravni odbor  
Predmet : Hitna inicijativa / informacija - mišljenje  
 
Upućujem HITNU inicijativu radi očitovanja Upravnog odbora zavoda : 
JUZavod za medicinu rada Kantona Sarajevo,  
JU Kantona Sarajevo Zavod za zdravstvenu zaštitu studenata Univerziteta u 
Sarajevu i  
JU Zavod za sportsku medicinu Kantona Sarajevo na sljedeće materijale:  
   
Odluka  o brisanju Javne ustanove Zavod za sportsku medicinu Kantona 
Sarajevo i Javne ustanove Kantona Sarajevo Zavod za zdravstvenu zaštitu 
studenata Univerziteta u Sarajevu i pripajanju jednom pravnom licu Javnoj 
ustanovi Zavod za medicinu rada i sporta Kantona Sarajevo i  
Odluka o preuzimanju prava i obaveza osnivača i usklađivanje organizacije i 
poslovanja JU Zavod za medicinu rada i sporta Kantona Sarajevo.  
 
Potrebno je istaći da ni do dan danas o statusnim promjenama nikakvu odluku 
nisu donijeli organi bilo koje od tri ustanove. U konkretnom slučaju sve odluke 
donosi Osnivač,  pa se opravdano postavlja pitanje koja je uopće svrha i 
smisao postojanja organa zdravstvenih ustanova, a posebno njihovih 
upravnih odbora, ako će osnivač donositi sve odluke. 
Prema Zakonu o ustanovama i Zakonu o zdravstvenoj zaštiti FBiH u 
nadležnosti upravnih odbora zdravstvenih ustanova je da rješavaju sva pitanja 
odnosa sa osnivačem. Međutim, u ovom slučaju organi upravljanja tri Zavoda 
nisu donijela bilo kakvu odluku o statusnim promjenama. 
 
Vaše mišljenje i stavovi mogu pomoći  boljem razumijevanju ponuđenog 
materijala posebno u dijelu utvrđivanja zakonitosti ovakvih Odluka sa ciljem  
donošenja kvalitetnije integracije, reforme  koja će biti u službi javnog 
interesa,  kvaliteta zdravstvene usluge i zaštite postojećeg  zdravstvenog i 
nezdravstvenog kadra Zavoda.   
Članom 65. Zakona o zdravstvenoj zaštiti FBiH, Upravni odbor 
zdravstvene ustanove donosi statut, utvrđuje planove rada i razvoja, te 
odlučuje o svim pitanjima obavljanja djelatnosti radi kojih je ustanova 
osnovana. 

Isključivanje Upravnog odbora iz procesa donošenja odluke o integraciji 
(spajanju) može se smatrati direktnim kršenjem zakonskih ovlaštenja ovog 
tijela. Svaki akt koji nije prošao proceduru predviđenu zakonom i statutom 
ustanove podložan je obaranju pred nadležnim sudom. Prilikom statusnih 
promjena (pripajanje, spajanje), Sud zahtijeva potpunu dokumentaciju, 
uključujući: 

• Odluke nadležnih tijela upravljanja (Upravnih odbora). 
• Dokaz o usklađenosti sa mrežom zdravstvene djelatnosti. 
•     Saglasnost Osnivača ( Skupština Kantona Sarajevo )  



 Ako Sud odbije upis zbog proceduralnih manjkavosti, Zavodi mogu doći u 
situaciju da im je blokiran transakcijski račun, da ne mogu isplaćivati plate niti 
nabavljati medicinski materijal jer "novo" pravno lice  ne postoji, a "stara" su 
brisana. 

Integracija podrazumijeva i sistematizaciju radnih mjesta. Bez mišljenja 
Upravnih odbora, radnici su u neizvjesnosti: 

1.Šta se dešava sa stečenim pravima iz radnog odnosa? 

2. Hoće li doći do smanjenja broja izvršilaca u medicinskom i nemedicinskom 
sektoru (administracija, tehnička služba)? 
 

Neophodno je provjeriti da li je Plan integracije usklađen sa važećim Planom 
mreže zdravstvenih ustanova FBiH i Kantona, jer bez toga integracija nije 
zakonita. 

 Da li su u ovaj proces uključeni reprezentativni sindikati ovih Zavoda , što je 
obaveza po Zakonu o radu kod statusnih promjena? 

Radi hitnosti djelovanja molim vaše mišljenje do ponedjeljka 22.12.2025 
godine koje možete dostaviti putem službenog email-a Skupštine Kantona 
Sarajevo. Smatram da je ovo  razuman rok  za vaše očitovanje kako  bi spasili 
dignitet Skupštine i izbjegli donošenje nezakonitih odluka. 

Obrazloženje:  
Skupština Kantona Sarajevo usvojila je Dnevni red 27. radne sjednice sa tačkama 
Dnevnog reda broj 14.Odluka  o brisanju Javne ustanove Zavod za sportsku 
medicinu Kantona Sarajevo i Javne ustanove Kantona Sarajevo Zavod za 
zdravstvenu zaštitu studenata Univerziteta u Sarajevu i pripajanju jednom pravnom 
licu Javnoj ustanovi Zavod za medicinu rada i sporta Kantona Sarajevo i  
Tačka broj 15. Odluka o preuzimanju prava i obaveza osnivača i usklađivanje 
organizacije i poslovanja JU Zavod za medicinu rada i sporta Kantona Sarajevo , bez 
integrisanog mišljenja Upravnog odbora predmetnih Zavoda. Obzirom da je sjednica 
prekinuta nije izvršen pretres,  ovim putem tražim dostavu informacije / mišljenja  sa 
ciljem boljeg razumijevanja sadržaja Odluka , njihove zakonitosti i kvaliteta 
predložene integracije Zavoda obzirom da dostavljeni materijal nema integrisano 
mišljenja Upravnog odbora po predmetnom pitanju. Vaše očitovanje može  pomoći u 
oblikovanju stavova  i daljih radnji vezanih za integraciju Zavoda radi zaštite javnog 
interesa i kadrova Zavoda i pružanja kvalitetne zdravstvene usluge.  
Spajanje tri uprave u jednu, na kraju  budžetske godine, bez jasnog plana transfera 
kartona pacijenata, ugovora sa Zavodom zdravstvenog osiguranja (ZZO) i bez 
mišljenja upravnih odbora, direktno ugrožava načelo kontinuiranosti zdravstvene 
zaštite za radnike , studente i  sportiste. 
 
Reforma koja se temelji isključivo na matematici, a ignoriše pravo i specifičnost 
medicinske struke, nije reforma – to je eksperiment nad javnim zdravstvom! 
U Sarajevu, 
18.12.2025 godine 
Marijela Hašimbegović, dia  
Zastupnica  


